Amalan bacaan pada bulan Muharram

(a) Bacaan hari pertama Muharram
(1 Muharram)

Baca 360 kali:

Setelah habis jumlah 360 kali tersebut, baca doa:

“Ya Allah, wahai Yang mengubah keadaan-keadaan, ubahlah
keadaanku kepada keadaan yang terbaik, dengan daya dan
kekuatan-Mu wahai Yang Maha Mulia lagi Maha Tinggi. Semoga
Allah merahmati dan memberi keselamatan kepada Penghulu
kami, Nabi Muhammad, keluarga dan sahabat Baginda.”

Keterangan:

Al-Allamah Syaikh Abdul Hamid bin Muhammad Ali
bin Abdul Qadir Qudus al-Makki, seorang ulama’
besar di Masjidil Haram dalam kitabnya Kanz an-
Najah wa as-Surur (ms. 26-27) menyebutkan:

“Guru kita dan guru kepada para guru kita iaitu Al-Arif bi Rabbihil
Manan, penghulu dan panutan kita, As-Sayyid Ahmad bin Zaini
Dahlan, rahimahullahu ta’ala, seperti yang aku telah nukilkan
daripada tulisan beliau sendiri dalam Safinahnya berkata:
‘Sebahagian mereka (para ulama’) menyebutkan bahawa pada
hari pertama Muharram dibaca Ayatul Kursi sebanyak 360 kali
bersama basmalah setiap kali membacanya kerana ia adalah
benteng yang kukuh daripada syaitan yang direjam pada tahun
tersebut. Padanya juga terdapat faedah-faedah yang tidak
terkira dan tidak batas. Syaikh kami iaitu Syaikh Utsman ad-
Dimyathi rahimahulllah bermuwazhabah (selalu mengamalkan)




perkara tersebut. Sewajarnya (sebaiknya) melakukannya
sebelum berdoa.

Al-Allamah asy-Syaikh Hasan al-Adawi al-Hamzawi berkata di
dalam An-Nafahat an-Nabawiyyah fi al-Fadha’il an-
Nabawiyyah fi al-Fadha’il al-‘Asyuriyyah: ‘Syaikh Abu al-Yusr
al-Qaththan, murid kepada Syaikh Karimuddin al-Khalwati
menyebutkan  daripada  Syaikh  Damardasy  al-Kabir
rahimahumullahu ta’ala: ‘Sesiapa yang membaca Ayatul Kursi
pada hari pertama bulan Muharram sebanyak 360 kali dengan
membaca basmalah setiap kali membacanya (Ayatul Kursi) dan
ketika selesai daripada semua (jumlah) tersebut dia membaca:
Allahumma ya Muhawwilal ahwal...” (sehingga penghujung doa
tadi), sesungguhnya dia terpelihara daripada apa sahaja yang
dia tidak suka di sepanjang tahun tersebut.”

(b) Bacaan pada 1 hingga 10 Muharram

Baca setiap hari sebanyak 3 kali:

“Ya Allah, sesungguhnya Engkaulah Tuhan yang Qadim, tahun
baru ini telah datang. Kami memohon kepada-Mu kebaikannya
dan kami berlindung dengan-Mu daripada kejahatannya. Kami
berserah kepada-Mu daripada kekurangan dan kesibukannya.
Maka, rezekikanlah perlindungan kepada kami daripada syaitan
yang direjam. Ya Allah, Engkau telah menguasai kami dengan
musuh kami dapat melihat keaiban kami dan mengetahui cacat
cela kami sama ada daripada hadapan, belakang, kanan dan Kiri
kami. la dan pengikut-pengikutnya dapat melihat kami
sedangkan kami tidak dapat melihat mereka. Ya Allah,
jadikanlah ia berputus asa terhadap kami seperti mana Engkau
telah jadikan ia berputus asa daripada rahmat-Mu. Jadikanlah ia
berputus asa terhadap kami seperti mana Engkau telah jadikan
ia berputus asa daripada keampunan-Mu. Jauhkanlah ia
daripada kami seperti mana Engkau telah menghalangi
antaranya dengan keampunan-Mu. Sesungguhnya Engkaulah
Yang berkuasa di atas perkara itu. Engkaulah Yang melakukan
apa yang Engkau kehendaki. Semoga Allah merahmati dan




memberi keselamatan kepada Penghulu kami, Nabi
Muhammad, keluarga dan sahabat Baginda.”

Keterangan:

Al-Allamah Syaikh Abdul Hamid Quds al-Makki
menyebutkan dalam kitabnya Kanz an-Najah wa
as-Surur (ms. 34):

“Guru kita dan guru kepada para guru kita iaitu Al-Allamah al-
Imam Ahmad Zaini Dahlan yang disebutkan juga (berkata
bahawa) sebagai penjagaan daripada syaitan di sepanjang
tahun, kamu bacalah setiap hari daripada sepuluh hari terawal
daripada bulan Muharram sebanyak 3 kali: Allahumma innaka
Qadimun... (iaitu doa di atas).”




Rujukan:

Disediakan oleh:
Al-Faqir ilallahil Qadir,
Ustaz Muhadir Haiji Joll,
Selasa, 1 Muharram 1443H/ 10 Ogos 2021M,
Petaling Jaya, Selangor Darul Ehsan.




